
ᑕᐅᑐᓗᒃᑖᖅᖢᒍ 

ᑖᒻᓇ ᐊᕐᕌᒍᑕᒫᖅᓯᐅᑎ ᐅᓂᑉᑳᖅ ᐅᖃᐅᓯᖃᖅᑐᖅ ᖃᓄᐃᓕᐅᕐᓂᕆᔭᖏᓐᓂᒃ ᑎᑎᕋᕐᕕᖓᑕ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᑉ ᐅᑭᐅᕆᔭᐅᔪᖅ 
2018-2019-ᒧᑦ.  ᐅᑭᐅᖑᔪᒥᑦ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᖓᓱᓂᒃ ᓄᓇᓕᖕᒥᑦ ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᖃᓚᐅᖅᑐᑦ 
ᒪᓕᒃᖢᒋᑦ ᐃᒥᐊᓕᐃᑦ ᒥᒃᓵᓄᑦ ᐱᖁᔭᖅ, ᐊᓯᒧᑦ ᖃᐅᔨᒪᔭᐅᔭᕆᐊᖃᙱᑦᑐᓕᕆᑉᓗᑕ ᐊᒻᒪᓗ ᒥᐊᓂᖅᓯᓂᕐᒨᖓᔪᓄᑦ ᑐᑭᓯᐅᒪᔾᔪᑎᓂᒃ 
ᐊᒻᒪᓗ ᐊᔾᔨᒌᙱᑦᑐᓂᒃ ᑐᓴᖅᑎᑦᑎᔾᔪᑎᓕᕆᑉᓗᑕ ᐸᕐᓇᒃᐸᓪᓕᐊᑎᓪᓗᑕ 2019-ᒥᑦ ᕼᐋᒻᓚᒃᑯᓐᓄᑦ ᐃᓄᓗᒃᑖᓂᒃ ᑲᑎᒪᑎᑦᑎᓂᐅᓂᐊᖅᑐᒧᑦ.

ᖃᓄᐃᓕᐅᕐᓃᑦ 2018-2019 

2018 ᓄᓇᕗᒻᒥ ᒪᒃᑯᒃᑐᑦ ᒪᓕᒐᓕᕆᕝᕕᖕᒥᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐅᕐᓂᒍᑎᓯᒪᓚᐅᖅᑐᖅ 
ᑕᑯᕋᓐᓈᖅᑎᑦᑎᑉᓗᓂᓗ 2018 ᓄᓇᕗᒻᒥ ᒪᒃᑯᒃᑐᑦ ᒪᓕᒐᓕᕆᕝᕕᖕᒥᑦ 
ᑲᒪᔭᐅᔪᖅ ᒪᓕᒐᓕᐅᕐᕕᖕᒧᑦ.  

ᑕᒪᓐᓇ ᐃᓕᓐᓂᐊᖅᑎᓂᒃ ᐃᓕᑎᒃᑲᓐᓂᖅᑎᑦᑎᓚᐅᖅᑐᖅ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ ᒥᒃᓵᓄᑦ ᐊᒻᒪᓗ ᓂᕈᐊᖅᑕᐅᓯᒪᔪᓂᒃ ᓄᓇᓕᖕᒥᑦ ᐊᒻᒪᓗ 
ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓂᑦ ᒐᕙᒪᓄᑦ. 

2019 ᕼᐋᒻᓚᒃᑯᓐᓄᑦ ᑭᑐᑐᐃᓐᓇᕐᓂᒃ ᓂᕈᐊᖅᑎᑦᑎᓂᖅ 

ᐅᑭᐅᖑᔪᒥᑦ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᔾᔨᒌᙱᑦᑐᓂᒃ ᑐᓴᐅᒪᑦᑎᓂᕐᒧᑦ 
ᐱᓕᕆᐊᖃᓚᐅᖅᑐᑦ ᐱᔾᔪᑎᖃᖅᑐᓂᒃ ᓅᑉᐸᓪᓕᐊᓂᖏᑦ ᓄᓇᓕᖕᒥᑦ 
ᓂᕈᐊᖅᑎᑦᑎᓃᑦ ᓄᓇᓕᖕᒥᑦ ᐱᔪᖕᓇᖅᑎᑦᑎᔩᑦ ᓂᕈᐊᖅᑐᓕᕆᓂᕐᒧᑦ 
ᐱᖃᔭᕐᒥᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒧᑦ ᐊᑐᓕᕐᓂᐊᕐᓗᓂ ᐄᐳᕆ 
1, 2019-ᒥᑦ ᐊᒻᒪᓗ ᓯᕗᓪᓕᖅᐹᖅ ᕼᐋᒻᓚᒃᑯᓐᓄᑦ ᑭᑐᓗᒃᑖᓂᒃ 
ᓂᕈᐊᖅᑎᑦᑎᓂᖃᕐᓂᐊᖅᖢᑎᒃ ᐅᒃᑑᐱᕆ 28, 2019-ᒥᑦ. 

ᑐᓴᐅᒪᑎᑦᑎᓂᕐᒧᑦ ᐱᓕᕆᐊᖃᕐᓂᐅᔪᓂᒃ ᐃᓚᐅᔪᑦ ᐃᓄᖕᓄᑦ ᑐᕌᖓᔪᓄᑦ 
ᑐᓴᒐᒃᓴᓄᑦ ᐊᒻᒪᓗ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᒃᑯᑦ, ᐊᒻᒪᓗ 

ᐊᐅᓪᓚᐃᖃᑦᑕᖅᖢᑎᒃ ᐅᑉᓗᒥᒨᓕᖅᑐᖅᓯᒪᔪᓂᒃ ᕼᐋᒻᓚᐅᔪᓄᑦ ᐊᒻᒪᓗ 
ᐃᓕᓐᓂᐊᖅᑐᓕᕆᔨᐊᓛᓄᑦ. 

ᑕᑕᑎᒐᒃᓴᐃᑦ ᐊᒻᒪᓗ ᒪᓕᒃᑕᐅᔪᒃᓴᐃᑦ 

ᐃᓚᖏᓐᓂᒃ ᒪᓕᒐᖅᑕᖃᕐᒪᑦ ᐊᔾᔨᒌᙱᑕᖏᓐᓂᒃ ᒪᓕᒐᓕᐅᖅᑎᓂᒃ 
ᓂᕈᐊᖅᑎᑦᑎᓂᕐᓄᑦ, ᐊᓯᐊᓄᑦ ᐱᖁᔭᕐᒥᒃ ᐊᑐᓕᕐᓂᐊᕐᓂᕐᒧᑦ 
ᑕᑕᑎᒐᒃᓴᓗᒃᑖᓂᒃ ᑎᑎᖅᑲᐅᑎᓕᐅᕆᐊᖃᓚᐅᖅᑐᑦ ᐊᑐᖅᑕᐅᓂᐊᖅᑐᓂᒃ 
ᕼᐋᒻᓚᒃᑯᑦ ᓂᕈᐊᖅᑎᑦᑎᓂᖏᓐᓄᑦ. 

ᓇᓗᓇᙱᑲᐅᑎᒋᓂᐊᕐᓗᒋᑦ ᐊᔾᔨᒌᙱᓐᓂᐅᔪᑦ 
ᑕᑕᑎᕆᐊᓖᑦ ᐊᒻᒪᓗ ᒪᓕᒃᑕᐅᔪᒃᓴᐃᑦ 
ᐊᑐᖅᑕᐅᓂᐊᖅᑐᑦ ᕼᐋᒻᓚᒃᑯᑦ ᓂᕈᐊᖅᑎᑦᑎᓂᕐᓄᑦ, 
ᑲᓚᖓ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
ᓇᓗᓇᐃᒃᑯᑕᐅᑉ 
ᐊᓯᐊᙳᖅᑕᐅᓯᒪᓚᐅᐱᓪᓚᖕᓂᐊᖅᑐᖅ 
ᑐᖑᔪᖅᑐᒧᑦ.  ᐃᑲᔪᐃᓂᐊᖅᑐᖅ ᕼᐋᒻᓚᒃᑯᓐᓄᑦ 

ᑎᑎᖅᑲᐅᑎᓂᒃ ᐊᑐᕆᐊᓕᖕᓂᒃ ᓇᓗᓇᙱᑎᑦᑎᓗᓂ. 

ᐃᓄᓕᕆᓃᑦ ᐱᓕᕆᔨᓂᒃ 

ᐊᑐᓂ ᕼᐋᒻᓚᒃᑯᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᐊᓛᒃᑯᑦ 
ᑎᒃᑯᐊᖅᓯᔭᕆᐊᖃᕐᓂᐊᖅᑐᑦ ᓂᕈᐊᖅᑐᓕᕆᔨᒥᒃ ᐊᓯᖏᓐᓂᒡᓗ 
ᓂᕈᐊᖅᑐᓕᕆᓂᕐᒧᑦ ᐱᓕᕆᔨᓂᒃ.  ᕼᐋᒻᓚᒃᑯᑦ ᐊᒻᒪᓗ 
ᐃᓕᓐᓂᐊᖅᑐᓕᕆᔨᐊᓛᒃᑯᑦ ᐊᖏᖃᑎᒌᒍᑎᓕᐅᕈᖕᓇᖅᑐᑦ ᐊᑕᐅᓯᕐᒥᒃ 
ᓂᕈᐊᖅᑐᓕᕆᔨᖃᕐᓂᐊᕐᓗᑎᒃ ᐊᒻᒪᓗ ᓂᕈᐊᕆᐊᖅᑐᕐᕕᖕᓂᑦ.  

ᐅᑭᐅᖑᑎᓪᓗᒍ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᕼᐋᒻᓚᒃᑯᓐᓂᑦ ᐊᒻᒪᓗ 
ᐃᓕᓐᓂᐊᖅᑐᓕᕆᔨᐊᓛᒃᑯᓐᓂᑦ ᐃᓚᐅᑎᑦᑎᖃᑦᑕᓚᐅᖅᑐᑦ ᐸᕐᓇᐃᑎᓪᓗᒋᑦ 
ᐋᖅᑭᒃᓯᓂᐊᕐᓗᑎᒃ ᓄᓇᓕᖕᒥᑦ ᐊᑐᖅᑕᐅᔭᕆᐊᓕᖕᓂᒃ 
ᓂᕈᐊᖅᑎᑦᑎᓂᐅᑎᓪᓗᒍ. ᑕᒪᓐᓇ ᐱᒻᒪᕆᐅᓗᐊᓚᐅᖅᑐᖅ ᑲᓇᑕᒥᑦ 
ᓂᕈᐊᖅᑎᑦᑎᓃᑦ ᐊᑕᐅᑦᑎᒃᑰᕐᓚᖕᓂᐊᕐᓚᐅᕐᓂᖏᓐᓄᑦ. 

ᐃᓄᓗᒃᑖᓂᒃ ᐃᓚᐅᖃᑕᐅᑎᑦᑎᓂᖅ 

ᐱᔭᒃᓴᐅᑎᖓᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐅᔾᔨᕈᓱᒃᑎᑦᑎᓗᑎᒃ 
ᓂᕈᐊᖅᑐᓕᕆᓂᕐᒥᒃ ᐊᒻᒪᓗ ᐃᑲᔪᖅᑐᕐᓗᒋᑦ ᓄᓇᕗᒻᒥᐅᑕᐃᑦ 
ᐃᓚᐅᖃᑕᐅᓂᕐᒥᒃ ᖃᓄᐃᖓᓕᖅᑎᑦᑎᓂᕐᒧᑦ ᓂᕈᐊᖅᑎᑦᑎᓂᐅᔪᓂᑦ 
ᐊᒻᒪᓗ ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᓂᑦ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᑐᖃᑦᑕᖅᑐᑦ ᐊᔾᔨᒌᙱᑦᑐᓂᒃ 
ᐊᑐᖅᑕᐅᖃᑦᑕᖅᑐᓂᒃ ᐃᓄᓗᒃᑖᓂᒃ ᐃᓚᐅᖃᑕᐅᑎᑦᑎᓂᕐᒧᑦ, 
ᐃᓚᐅᑉᓗᑎᒃ ᖃᕆᑕᐅᔭᒃᑯᑦ ᐃᓄᖕᓄᑦ ᑐᕌᖓᔪᓄᑦ ᑐᓴᒐᒃᓴᑎᒍᑦ, 
ᐅᖃᓕᒫᒐᓕᐊᒃᑯᑦ ᐊᒻᒪᓗ ᓈᓚᐅᑎᐊᓛᒃᑯᑦ, ᖃᕆᑕᐅᔭᒃᑯᑦ 
ᑕᑯᔭᐅᒋᐊᖅᑕᕐᕕᒃᑯᑦ, ᓄᓇᕗᑦ ᒐᕙᒪᒃᑯᓐᓄᓪᓗ ᑐᓴᒐᒃᓴᖁᑎᖏᑦᑎᒍᑦ. 

ᐊᔪᕈᖕᓃᖅᓴᐃᓂᖅ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑕᒡᕙᐅᖃᑎᒋᓗᒋᑦ ᐊᔪᕈᖕᓃᖅᓴᐃᓂᐊᖅᑐᑦ 
ᐊᑕᐅᓯᕐᒥᒃ ᓂᕈᐊᖅᑐᓕᕆᔨᒥᑦ ᐊᑐᓂ ᓂᕈᐊᖅᑎᑦᑎᓂᕐᓄᑦ.  ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ ᐊᔪᕈᖕᓃᖅᓴᐃᓂᕐᒧᑦ ᐸᕐᓇᐅᑎᓕᐅᓚᐅᖅᑐᑦ 
ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ ᐅᑉᓗᒥᒨᖓᓂᐊᕐᓗᑎᒃ ᐊᓯᐊᙳᕐᓂᐅᔪᓄᑦ 
ᒪᓕᒐᕐᓄᑦ ᐊᐅᓚᑦᑎᓂᐊᕐᓗᓂ ᓂᕈᐊᖅᑎᑦᑎᓂᕐᒥᒃ.  ᑐᑭᓯᓐᓇᖅᑐᓂᒃ ᐅᖃᐅᓯᒃᑯᑦ 
ᐊᑐᖅᑕᐅᔪᒃᓴᓕᐅᓚᐅᖅᑐᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ 
ᑐᑭᓯᐊᑦᑎᐊᕐᓂᖅᓴᐅᓂᐊᕐᒪᑕ ᐃᓕᓐᓂᐊᖅᑎᑕᐅᔾᔪᑎᒋᔭᖏᓐᓂᒃ, ᐊᒻᒪᓗ ᖃᓄᖅ 
ᐃᑲᔫᑎᖃᖅᑐᒃᑯᑦ ᐊᑐᓕᖅᑎᓐᓂᐊᕐᓗᒍ ᐊᔪᕈᖕᓃᖅᓴᖅᑕᐅᔾᔪᑎᒋᔭᖏᑦ. 

ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᒃ 

ᖃᕆᑕᐅᔭᒃᑯᑦ ᑕᑯᒃᓴᐅᓂᖓᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᒻᒪᕆᐅᔪᖅ 
ᑐᑭᓯᐅᒪᔾᔪᑎᓂᒃ ᐱᕝᕕᐅᓂᐊᕐᓗᑎᒃ ᓂᕈᐊᖅᑎᓂᑦ, ᓂᕈᐊᒐᒃᓴᓂᑦ, ᐊᒻᒪᓗ 
ᑐᓴᒐᒃᓴᓕᕆᔨᓂᑦ.  ᐊᖏᔪᒥᒃ ᐱᓕᕆᐊᖑᓚᐅᖅᑐᖅ ᖃᕆᑕᐅᔭᒃᑯᑦ 
ᑕᑯᔭᐅᒋᐊᖅᑕᕐᕕᖓᑦ ᕼᐋᒻᓚᒃᑯᑦ ᒥᒃᓵᓅᖓᔪᑦ ᑐᑭᓯᐅᒪᔾᔪᑏᑦ ᐊᔪᕐᓇᔾᔮᙱᒻᒪᑕ. 

ᐊᓯᒧᑦ ᖃᐅᔨᒪᔭᐅᔭᕆᐊᖃᙱᑦᑐᓂᒃ ᐊᐅᓚᑦᑎᓂᕐᒧᑦ ᐋᖅᑭᐅᒪᔪᖅ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᔪᙱᑦᑐᑦ ᒪᓕᒃᖢᒋᑦ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐱᓗᑎᒃ, ᑐᖅᑯᕐᓗᒋᑦ ᐊᒻᒪᓗ ᐊᑐᕐᓗᒋᑦ 
ᑐᑭᓯᐅᒪᔾᔪᑎᓂᒃ ᐱᔭᐅᔪᑦ ᓂᕈᐊᖅᑎᓂᑦ ᓂᕈᐊᖅᑎᑦᑎᓂᖃᕐᓂᐊᕐᓗᑎᒃ ᐊᒻᒪᓗ 
ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᖃᕐᓂᐊᕐᓗᑎᒃ. 

ᐃᓄᓗᒃᑖᓄᑦ ᑎᒥᐅᔪᑦ ᓲᕐᓗ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᔪᙱᒃᑲᓗᐊᖅᖢᑎᒃ 
ᐃᓄᖕᓂᒃ ᑐᓂᓯᔭᕆᐊᖃᖅᑎᑦᑎᓗᑎᒃ ᓇᖕᒥᓂᖅ ᑐᑭᓯᐅᒪᔾᔪᑎᖏᓐᓂᒃ, 
ᒪᓕᒐᓕᕆᓂᖅᑕᖃᕐᒥᔪᖅ ᐊᒻᒪᓗ ᐱᑦᑕᐅᔪᒃᑯᑦ ᐊᑐᕆᐊᖃᕐᓗᒋᑦ 

 ᐱᔭᒃᓴᐅᑎᖃᕐᓂᒃᑯᑦ ᐊᐅᓚᓪᓗᒍ ᑕᒪᒃᑯᓄᙵ ᑐᑭᓯᐅᒪᔾᔪᑏᑦ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐃᓚᐅᑎᑦᑎᓂᖃᓚᐅᖅᑐᑦ ᐳᕆᑎᔅ ᑲᓚᒻᐱᔭ 
ᓂᕈᐊᖅᑐᓕᕆᔨᒃᑯᓐᓄᑦ ᐊᓯᒧᑦ ᖃᐅᔨᒪᔭᐅᔭᕆᐊᖃᙱᑦᑐᓕᕆᔨᒥᒃ 
ᐃᑲᔪᕐᓂᐊᕐᓗᓂ ᐋᖅᑭᒃᓱᐃᑎᓪᓗᒋᑦ ᐊᓯᖏᓐᓄᑦ 
ᖃᐅᔨᒪᔭᐅᔭᕆᐊᖃᙱᑦᑐᓕᕆᓂᕐᒧᑦ ᐋᖅᑭᐅᒪᔪᕐᒥᑦ.  ᕕᕗᐊᕆ 2019-ᒥᑦ, 
ᐊᓯᒧᑦ ᖃᐅᔨᒪᔭᐅᔭᕆᐊᖃᙱᑦᑐᓕᕆᔨ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
ᑎᑎᕋᕐᕕᖓᓐᓃᓚᐅᖅᑐᖅ ᐃᑲᔪᖅᖢᓂᓗ ᐱᓕᕆᐊᖑᑎᓪᓗᒍ 
ᐊᑐᖅᑕᐅᓂᐊᖅᑐᖅ. 

ᓇᐃᓈᖅᓯᒪᔪᖅ ᐃᒪᓐᓈᖅᑑᑕᐅᓗᐊᖅᑐᓂᒃ ᐊᓯᒧᑦ 
ᖃᐅᔨᒪᔭᐅᔭᕆᐊᖃᙱᑦᑐᓂᒃ ᐊᐅᓚᑦᑎᓂᕐᒧᑦ  

• ᐱᕙᓪᓕᐊᓗᒍ, ᐊᑐᓕᖅᑎᓪᓗᒍ ᐊᒻᒪᓗ ᐅᖃᓕᒫᒐᙳᕐᓗᒍ ᓲᕐᓗ
ᖁᓛᒎᖓᔪᒥᒃ ᐊᓯᒧᑦ ᖃᐅᔨᒪᔭᐅᔭᕆᐊᖃᙱᑦᑐᓕᕆᓂᕐᒧᑦ ᐋᖅᑭᐅᒪᔪᖅ;

• ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᖑᔪᖅᑳᖑᓗᓂ ᐊᓯᒧᑦ
ᖃᐅᔨᒪᔭᕆᐊᖃᙱᑦᑐᓕᕆᓂᐅᓂᕐᒧᑦ ᐱᔭᒃᓴᐅᑎᖃᕐᓗᓂ ᑕᒪᐃᓐᓄᓗᒃᑖᖅ
ᐊᓯᒧᑦ ᖃᐅᔨᒪᔭᐅᔭᕆᐊᖃᙱᑦᑐᓕᕆᓂᕐᒨᖓᔪᓂᒃ ᐱᔾᔪᑎᖃᖅᑐᓂᒃ;

• ᐃᓚᐅᓗᓂ ᑕᑕᑎᕆᐊᓕᓗᒃᑖᓂᑦ ᑭᓇᑐᐃᓐᓇᕐᒥᒃ ᑐᓯᓂᔭᕆᐊᓕᖕᒥᑦ
ᓇᖕᒥᓂᖅ ᑐᑭᓯᐅᒪᔾᔪᑎᖏᓐᓂᒃ ᓱᓇᒧᑦ ᐊᑐᖅᑕᐅᓂᐊᕐᒪᖔᑕ
ᑐᑭᓯᐅᒪᔾᔪᑏᑦ;

• ᐊᖏᓂᖅᓴᐅᑎᓪᓗᒍ ᐱᔭᒃᓴᐅᑎᖃᕐᓂᖅ ᑐᓂᐅᖅᑲᐅᑕᐅᒃᐸᑕ
ᓂᕈᐊᕈᖕᓇᖅᑐᑦ ᐊᑎᖏᑦ ᓂᕈᐊᒐᒃᓴᓄᑦ;

• ᐱᓕᕆᔨᓗᒃᑖᑦ ᐊᒻᒪᓗ ᑳᓐᑐᕌᖃᖅᑐᑦ ᖃᐅᔨᒪᑎᓪᓗᒋᑦ ᐊᒻᒪᓗ
ᒪᓕᒃᑎᓪᓗᒋᑦ ᐊᓯᒧᑦ ᖃᐅᔨᒪᔭᐅᔭᕆᐊᖃᙱᑦᑐᓕᕆᓂᕐᒧᑦ ᐋᖅᑭᐅᒪᔪᒥᒃ;
ᐊᒻᒪᓗ

• ᐊᖏᓂᖅᓴᐅᑎᓪᓗᒍ ᖃᕆᑕᐅᔭᒧᑦ ᑐᖅᑯᖅᑕᐅᓯᒪᑎᓪᓗᒋᑦ
ᒥᐊᓂᕆᔭᐅᑎᓐᓂᖏᑦ ᑐᑭᓯᐅᒪᔾᔪᑏᑦ.

ᐃᓕᑕᕆᓯᒪᔭᕗᑦ ᑕᑎᒋᔭᐅᓂᖅ ᐊᒻᒪᓗ ᐅᒃᐱᕆᔭᐅᓂᖅ ᓂᕈᐊᖅᑎᓄᑦ 
ᐊᖏᔪᒥᒃ ᐊᑐᕐᒪᑦ ᓇᖕᒥᓂᕐᒧᑦ ᑐᑭᓯᐅᒪᔾᔪᑎᖏᑦ ᐱᓕᕆᐊᖑᖃᑦᑕᕐᓂᖏᓐᓄᑦ.  

ᖁᕐᓗᖅᑐᖅ 

ᐅᒃᑑᐱᕆ 22, 2018-ᒥᑦ, ᖁᕐᓗᖅᑐᕐᒥᐅᑕᐃᑦ ᐅᕗᖓ 
ᐊᐱᖅᑯᑕᐅᔪᒧᑦ ᓂᕈᐊᓚᐅᖅᑐᑦ,  

“ᐃᑲᔪᖅᑐᐃᕕᑦ ᐃᓱᓕᑕᐅᖁᑉᓗᒍ ᒫᓐᓇᐅᔪᖅ ᐋᖅᑭᐅᒪᔪᖅ 
ᐃᒥᐊᓗᖕᓂᒃ ᑭᒡᓕᖃᖅᑎᑦᑎᔪᖅ ᖁᕐᓗᖅᑐᕐᒥᑦ ᐊᒻᒪᓗ 
ᑭᒡᓕᖃᖅᑎᑦᑎᙱᑦᑐᒥᑦ ᐋᖅᑭᐅᒪᔪᒥᒃ ᐊᑐᖔᓕᕐᓗᑎᒃ 
ᑭᓯᒥ ᓱᓇᑐᐃᓐᓇᓄᑦ ᐃᒥᐊᓗᐃᑦ ᒥᒃᓵᓄᑦ ᒪᓕᒐᐃᑦᑦ 
ᓄᓇᕗᒻᒧᑦ ᐊᑐᕐᓗᒋᑦ? 

462 ᓂᕈᐊᖅᑏᑦ ᓂᕈᐊᓚᐅᖅᑐᑦ 67.7%-ᖑᑉᓗᑎᒃ 
ᓂᕈᐊᕆᐊᖅᑐᖅᑐᑦ.  ᖃᓄᐃᖓᓂᐅᔪᑦ ᐊᐱᖅᑯᑏᑦ 
ᒥᒃᓵᓄᑦ ᓂᕈᐊᖅᑎᑦᑎᓂᕐᒧᑦ ᐃᒪᓐᓇᐃᓚᐅᖅᑐᑦ: 

ᐄ: 281 (60.8% ᑲᑎᓗᒃᑖᖅᖢᒋᑦ ᓂᕈᐊᕈᑕᐅᔪᓂᑦ) 
ᐋᒃᑲ: 181 (39.2% ᑲᑎᓗᒃᑖᖅᖢᒋᑦ 
ᓂᕈᐊᕈᑕᐅᔪᓂᑦ) 

60%-ᒧᑦ ᑎᑭᐅᑎᓯᒪᔭᕆᐊᖃᓚᐅᕐᒪᑦ 
ᐅᖓᑖᓃᓚᐅᖅᖢᓂᓗ ᐄ-ᒧᑦ ᓂᕈᐊᖅᑐᑦ, ᐃᒥᐊᓗᖕᓂᒃ 
ᑭᒡᓕᖃᖅᑎᑦᑎᓂᖅ ᐱᖅᑕᐅᓚᐅᖅᑐᖅ ᐊᒻᒪᓗ ᐃᒥᐊᓗᐃᑦ 
ᒥᒃᓵᓄᑦ ᑲᑎᒪᔨᕋᓛᑦ ᐊᑐᕈᖕᓃᖅᑎᑕᐅᑉᓗᑎᒃ. 

ᓴᓂᑭᓗᐊᖅ 

ᕕᕗᐊᕆ 4, 2019-ᒥᑦ ᓴᓂᑭᓗᐊᕐᒥᐅᑕᐃᑦ, ᐅᕗᖓ 
ᐊᐱᖅᑯᑕᐅᔪᒧᑦ ᓂᕈᐊᓚᐅᖅᑐᑦ,  

“ᐃᓇᖏᖅᑕᐅᖁᕕᐅᒃ ᒫᓐᓇ 
ᐃᒥᐊᓗᒃᑕᖃᖅᑕᐃᓕᓂᐅᔪᖅ ᓴᓂᑭᓗᐊᕐᒥᑦ ᐊᒻᒪᓗ 
ᕿᑭᖅᑕᓗᒃᑖᒥᑦ ᑭᒡᓕᖃᕐᓗᒋᑦ ᖃᑉᓯᓂᒃ ᐃᒥᐊᓗᖕᓂᒃ 
ᐱᔪᖕᓇᖅᑐᒥᒃ ᐋᖅᑭᐅᒪᔪᒥᖔᖅ ᐱᓗᑎᒃ?  
ᐃᓚᒋᔭᐅᓗᓂ ᐃᒥᐊᓗᐃᑦ ᒥᒃᓵᓄᑦ ᒪᓕᒐᐅᔪᓄᑦ 
ᓄᓇᕗᒻᒥᑦ, ᑭᒡᓕᖃᖅᑐᖅ ᖃᑉᓯᓂᒃ ᐃᒥᐊᓗᖕᓂᒃ 
ᐱᔪᖕᓇᖅᑐᒥᒃ ᐋᖅᑭᐅᒪᔪᖅ ᑭᒡᓕᖃᖅᑎᑦᑎᓂᐊᖅᑐᖅ 
ᖃᑉᓯᓂᒃ ᐃᒥᐊᓗᖕᓂᒃ ᐃᓄᒃ ᓂᐅᕕᕈᖕᓇᕐᒪᖔᑦ 
ᓄᓇᓕᖕᒥᑦ ᑎᑭᑎᑦᑎᓗᓂᓘᓐᓃᑦ ᓄᓇᓕᖕᒧᑦ 14 
ᐅᑉᓗᐃᑦ ᓈᓐᓂᑕᒫᖅ ᐃᒪᓐᓇ  

(a) ᐊᑕᐅᓯᖅ ᓖᑕ ᓴᙱᔪᖅ;
(b) ᓯᑕᒪᑦ ᓖᑕᐃᑦ ᐅᐊᐃᓂᓂᒃ; ᐊᒻᒪᓗ
(c) 18 ᓖᑕᐃᑦ ᐱᐊᓂᒃ.”

358 ᓂᕈᐊᕆᐊᖅᑐᓚᐅᖅᑐᑦ 74-ᖑᑉᓗᑎᒃ 
ᓂᕈᐊᕆᐊᖅᑐᖅᑐᑦ.  ᖃᓄᐃᖓᓃᑦ ᐊᐱᖅᑯᑏᑦ ᒥᒃᓵᓄᑦ 
ᓂᕈᐊᖅᑎᑦᑎᓂᕐᒥᑦ ᐃᒪᓐᓇᐃᓚᐅᖅᑐᑦ:  

ᐋ: 134 (37% ᑲᑎᓗᒃᑖᖅᖢᒋᑦ 
ᓂᕈᐊᕈᑕᐅᔪᓂᑦ)  
ᐊᐅᑲ: 224 (63% ᑲᑎᓗᒃᑖᖅᖢᒋᑦ 
ᓂᕈᐊᕈᑕᐅᔪᓂᑦ)  

60%-ᒧᑦ ᑎᑭᐅᑎᓯᒪᔭᕆᐊᖃᓚᐅᕐᒪᑦ ᐃᑲᔪᖅᑐᐃᔪᑦ 
ᐋ-ᒧᑦ ᐊᒻᒪᓗ ᑎᑭᐅᑎᓚᐅᖏᖦᖢᓂ, 
ᐃᒥᐊᓗᒃᑕᖃᖅᑕᐃᓕᓂᖅ ᑲᔪᓯᓂᐊᖅᑐᖅ 
ᓴᓂᑭᓗᐊᕐᒥᑦ. 

ᑰᒑᕐᔪᒃ 

ᕕᕗᐊᕆ 25, 2019-ᒥᑦ ᑰᒑᕐᔪᖕᒥᐅᑕᐃᑦ, ᐅᕗᖓ 
ᐊᐱᖅᑯᑕᐅᔪᒧᑦ ᓂᕈᐊᓚᐅᖅᑐᑦ,  

“ᐃᑲᔪᖅᑐᖅᐱᐅᒃ ᐃᓇᖏᖅᑕᐅᖁᑉᓗᒍ ᒫᓐᓇ 
ᐃᒥᐊᓗᒃᑕᖃᖅᑕᐃᓕᓂᐅᔪᖅ ᑰᒑᕐᔪᖕᒥᑦ ᐱᖔᕐᓗᑎᒃ 
ᑭᒡᓕᖃᕐᓗᒋᑦ ᖃᑉᓯᓂᒃ ᐱᐊᓂᒃ ᐊᒻᒪᓗ ᐅᐊᐃᓂᓂᒃ 
ᐱᔪᖕᓇᕐᓗᑎᒃ ᐊᒻᒪᓗ ᐊᔪᖅᑎᓪᓗᒋᑦ ᐃᒥᐊᓗᐃᑦ 
ᓴᙱᔪᑦ?  ᐃᓚᒋᔭᐅᓗᓂ ᐃᒥᐊᓗᐃᑦ ᒥᒃᓵᓄᑦ 
ᒪᓕᒐᐅᔪᓄᑦ ᓄᓇᕗᒻᒥᑦ, ᐊᑐᖅᑕᐅᖔᓕᖅᑐᖅ 
ᐃᒪᓐᓇᐃᓐᓇᔭᖅᑐᖅ  

(a) ᐊᔪᕐᓗᑎᒃ ᐱᓯᒪᓂᖅ, ᓂᐅᕕᕐᓂᖅ  ᐅᕝᕙᓘᓐᓃᑦ
ᑎᑭᑎᑦᑎᓂᖅ ᐃᒥᐊᓗᖕᓂᒃ ᓴᙱᔪᓂᒃ
ᓄᓇᓕᖕᒧᑦ; ᐊᒻᒪᓗ

(b) ᑭᒡᓕᖃᕐᓗᒋᑦ ᖃᑉᓯᓂᒃ ᐱᐊᓂᒃ ᐊᒻᒪᓗ
ᐅᐊᐃᓂᓂᒃ ᐃᓅᑉ ᓂᐅᕕᕈᖕᓇᖅᑕᖓᓄᑦ
ᑎᑭᑎᑦᑎᓗᓂᓘᓐᓃᑦ ᓄᓇᓕᖕᒧᑦ 7 ᐅᑉᓗᐃᑦ
ᓈᓐᓂᑕᒫᑦ ᐃᒪᓐᓇᑎᒋ
(i) ᓯᑕᒪᑦ ᓖᑕᓂᒃ ᐅᐊᐃᓂᓂᒃ, ᐊᒻᒪᓗ
(ii) 9 ᓖᑕᓂᒃ ᐱᐊᓂᒃ.

259 ᓂᕈᐊᕆᐊᖅᑐᓚᐅᖅᑐᑦ 73-ᖑᑉᓗᑎᒃ 
ᓂᕈᐊᕆᐊᖅᑐᖅᑐᑦ.  ᖃᓄᐃᖓᓃᑦ ᐊᐱᖅᑯᑏᑦ ᒥᒃᓵᓄᑦ 
ᓂᕈᐊᖅᑎᑦᑎᓂᕐᒥᑦ ᐃᒪᓐᓇᐃᓚᐅᖅᑐᑦ: 

 ᐄ: 135 (46% ᑲᑎᓗᒃᑖᖅᖢᒋᑦ ᓂᕈᐊᕈᑕᐅᔪᓂᑦ) 
ᐋᒃᑲ: 160 (54% ᑲᑎᓗᒃᑖᖅᖢᒋᑦ ᓂᕈᐊᕈᑕᐅᔪᓂᑦ) 

60%-ᒧᑦ ᑎᑭᐅᑎᓯᒪᔭᕆᐊᖃᓚᐅᕐᒪᑦ ᐃᑲᔪᖅᑐᐃᔪᑦ 
ᐄ-ᒧᑦ ᐊᒻᒪᓗ ᑎᑭᐅᑎᓚᐅᖏᖦᖢᓂ, 
ᐃᒥᐊᓗᒃᑕᖃᖅᑕᐃᓕᓂᖅ ᑲᔪᓯᓂᐊᖅᑐᖅ ᑰᒑᕐᔪᖕᒥᑦ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᐅᓚᑦᑎᖃᑦᑕᖅᑐᑦ 
ᐃᒥᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᓂᒃ ᐱᔾᔪᑎᑉᓗᒋᑦ 
ᑮᓇᐅᔭᓕᕆᔨᒃᑯᑦ, ᐃᒥᐊᓗᖕᓂᒃ ᐊᐅᓚᑦᑎᔨᒃᑯᖏᑦ.  
ᓄᓇᓕᖕᒥᑦ ᐃᒥᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ 
ᐱᓕᕆᐊᖑᖃᑦᑕᖅᑐᑦ ᒪᓕᒃᖢᒋᑦ ᓄᓇᓕᖕᒥᑦ 
ᐱᔪᖕᓇᖅᑎᑦᑎᔨᒃᑯᑦ ᓂᕈᐊᖅᑐᓕᕆᓂᕐᒧᑦ ᐱᖃᔭᖅ.  
ᐊᓯᐊᙳᖅᑎᑦᑎᓂᐊᕐᓗᓂ, 60%-ᓗᐊᑦ ᑲᑎᓗᒃᑖᖅᖢᒋᑦ 
ᐊᑐᖅᑐᓂᑦ ᓂᕈᐊᕈᑕᐅᔪᑦ ᐃᑲᔪᖅᑐᐃᓂᖃᕆᐊᖃᖅᑐᑦ 
ᒪᓕᒐᐅᓕᖁᔭᐅᔪᓂᑦ. 

ᐱᓕᕆᖃᑎᖃᕐᓂᖅ ᐊᓯᖏᓐᓂᑦ ᐱᔾᔪᔾᔨᔨᓂᑦ 

ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓐᓂᐊᖅᑐᓕᕆᔨᐊᓛᒃᑯᑦ ᐱᓕᕆᖃᑎᖃᓚᐅᖅᑐᑦ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᓐᓂᑦ ᐊᑐᐊᒐᓕᐅᖅᖢᑎᒃ ᐊᒻᒪᓗ ᐊᑐᖅᑕᐅᔪᒃᓴᓂᒃ 
ᐃᓕᓐᓂᐊᖅᑐᓕᕆᔨᐊᓛᒃᑯᑦ ᓂᕈᐊᖅᑎᑦᑎᓂᖏᓐᓄᑦ. 

ᓄᓇᓕᖕᒥᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᐃᔨᒃᑯᑦ 

ᓄᓇᓕᖕᒥᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᐃᔨᒃᑯᑦ ᐱᓕᕆᖃᑎᖃᓚᐅᖅᑐᑦ 
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ ᐊᑐᐊᒐᓕᐅᖅᖢᑎᒃ ᐊᒻᒪᓗ 
ᐊᑐᖅᑕᐅᔪᒃᓴᓂᒃ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ ᓂᕈᐊᖅᑎᑦᑎᓂᖏᓐᓄᑦ. 

ᑮᓇᐅᔭᓕᕆᔨᒃᑯᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᖓᓱᓂᒃ ᐃᒥᐊᓗᐃᑦ ᒥᒃᓵᓄᑦ 
ᓂᕈᐊᖅᑎᑦᑎᓂᖃᓚᐅᖅᑐᑦ ᐱᔾᔪᑎᑉᓗᒋᑦ ᑮᓇᐅᔭᓕᕆᔨᒃᑯᑦ.  
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑮᓇᐅᔭᓕᕆᔨᒃᑯᓪᓗ ᐱᓕᕆᔨᖏᑦ 
ᐱᖓᓱᓄᑦ ᓄᓇᓕᖕᓄᙵᐅᖃᑦᑕᓚᐅᖅᑐᑦ ᑲᑎᒪᑎᑦᑎᑉᓗᑎᒃ ᐃᒥᐊᓗᐃᑦ 
ᒥᒃᓵᓄᑦ ᓂᕈᐊᖅᑎᑦᑎᓂᕐᓂᒃ ᐱᔾᔪᑎᖃᖅᖢᑎᒃ. 

ᐃᖅᑲᖅᑐᐃᔪᓕᕆᔨᒃᑯᑦ 

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ ᐃᓚᐅᓂᐊᖅᑐᑦ 
ᐃᖅᑲᖅᑐᐃᔨᕋᓛᒧᑦ ᓈᓴᐃᒃᑲᓐᓂᕐᓃᑦ ᕼᐋᒻᓚᒃᑯᑦ ᓂᕈᐊᖅᑎᑦᑎᓂᖏᓐᓂᑦ.  
ᐃᑲᖅᑐᐃᔪᓕᕆᔨᒃᑯᑦ ᓄᓇᓕᖕᒥᑦ ᐃᖅᑲᖅᑐᐃᔨᕋᓛᑦ ᖃᐅᔨᒪᑎᑦᑎᓗᑎᒃ 
ᐱᒻᒪᕆᐅᓂᖏᑦ ᐱᓕᕆᐊᖏᑦ ᕼᐋᒻᓚᒃᑯᑦ ᓂᕈᐊᖅᑎᑦᑎᓂᖏᓐᓄᑦ. 

ᐳᕆᑎᔅ ᑲᓚᒻᐱᔭ ᓂᕈᐊᖅᑐᓕᕆᔨᒃᑯᑦ 

ᐊᓯᒧᑦ ᖃᐅᔨᒪᔭᐅᔭᕆᐊᖃᙱᑦᑐᓕᕆᓂᕐᒧᑦ ᐊᖓᔪᖅᑳᑦ ᐳᕆᑎᔅ ᑲᓚᒻᐱᔭ 
ᓂᕈᐊᖅᑐᓕᕆᔨᒃᑯᓐᓄᑦ ᐃᑲᔪᓚᐅᖅᑐᖅ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ ᐊᓯᒧᑦ 
ᖃᐅᔨᒪᔭᐅᔭᕆᐊᖃᙱᑦᑐᓕᕆᓂᕐᒧᑦ ᐋᖅᑭᐅᒪᔪᒥᒃ. 

ᑲᓇᑕᒥᑦ ᓂᕈᐊᖅᑐᓕᕆᔨᒃᑯᑦ - ACEP 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᓚᐅᖃᑕᐅᓚᐅᖅᑐᖅ ᐅᖃᐅᔾᔨᓂᕐᒧᑦ 
ᑲᑎᒪᔨᕋᓛᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᖃᑎᒌᖕᓄᑦ ᑲᑎᒪᓂᖏᓐᓂᑦ, 
ᑲᒪᔭᐅᑉᓗᓂ ᑲᓇᑕᒥᑦ ᓂᕈᐊᖅᑐᓕᕆᔨᒃᑯᓐᓄᑦ.  ᑲᑎᒪᓂᕐᒥᑦ 
ᐅᖃᓪᓗᕆᒃᓴᐅᑎᖃᓚᐅᖅᑐᑦ ᑲᓇᑕᐅᑉ 
ᒐᕙᒪᒃᑯᖏᑦ/ᐊᕕᒃᑐᖅᓯᒪᔪᓂᑦ/ᐅᑭᐅᖅᑕᖅᑐᒥᑦ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖏᑦ ᐱᐅᓛᓂᒃ ᐊᑐᖅᑕᐅᖃᑦᑕᖅᑐᓂᒃ ᐱᔾᔪᑎᖃᖅᑐᓂᒃ ᐊᒻᒪᓗ 
ᑐᑭᓯᐅᒪᔾᔪᑎᓂᒃ ᑐᓂᓯᖃᑦᑕᐅᑎᑉᓗᑎᒃ ᓂᕈᐊᖅᑎᑦᑎᓂᕐᒥᒃ ᐊᐅᓚᑦᑎᓂᐅᔪᓂᒃ 
ᑲᓇᑕᒥᑦ. 

ᐱᓕᕆᔨ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ ᐃᓚᐅᖃᑕᐅᓚᐅᖅᑐᖅ 
ᐊᕕᒃᑐᖅᓯᒪᔪᒥᑦ ᐊᔪᕈᖕᓃᖅᓴᐃᓂᕐᒥᒃ ᑲᓇᑕᒥᑦ ᓂᕈᐊᖅᑐᓕᕆᔨᒃᑯᑦ 2019 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᓂᕈᐊᖅᑎᑦᑎᓂᕐᒧᑦ. 

ᑎᑎᕋᕐᕕᖓ ᓂᕈᐊᖅᑐᓕᕆᓂᕐᒧᑦ ᑐᑭᒧᐊᒃᑎᕆᓂᕐᒧᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᓚᒋᔭᐅᔪᖅ ᑲᓇᑕᒧᑦ ᑎᑎᕋᕐᕕᒃ 
ᐅᖃᐅᔾᔨᓂᕐᒧᑦ ᑲᑎᒪᔨᕋᓛᓂᑦ.  ᐱᔭᒃᓴᐅᑎᖓᑦ ᑎᑎᕋᕐᕕᐅᑉ ᑐᑭᒧᐊᒃᑎᕐᓗᒋᑦ 
ᐊᑯᓐᓂᖏᓐᓂᑦ ᐃᓂᐅᔪᑦ ᑐᑭᓯᐅᒪᔾᔪᑎᓂᒃ ᐊᒻᒪᓗ ᐱᐅᓛᒃᑯᑦ 
ᐊᑐᖅᑕᐅᖃᑦᑕᖅᑐᓂᒃ ᑐᓂᐅᑎᖃᑦᑕᕐᓃᑦ ᐃᑲᔪᕐᓗᓂᓗ ᓂᕈᐊᖅᑐᓕᕆᓂᕐᒧᑦ 
ᓄᑖᐅᔪᓂᒃ. 

ᐃᓚᐅᖃᑕᐅᑉᓗᑎᒃ ᐊᓯᓗᒃᑖᖏᑦ ᓂᕈᐊᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ 
ᑎᒥᐅᔪᑦ ᑲᓇᑕᒥᑦ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑮᓇᐅᔭᓂᒃ ᐃᑲᔪᖃᑦᑕᖅᑐᑦ 
ᑎᑎᕋᕐᕕᖕᒧᑦ. 

CSEOT 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᔪᕈᖕᓃᖅᓴᖅᑐᓃᖃᑕᐅᓚᐅᖅᑐᑦ 
ᑲᒪᔭᐅᔪᒥᒃ ᑲᓇᑕᒥᑦ ᑲᑐᔾᔨᖃᑎᒌᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ 
ᐊᔪᕈᖕᓃᖅᓴᐃᔨᒃᑯᓐᓄᑦ. 

CERL 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
ᑐᓂᕐᕈᑎᖃᖃᑦᑕᐃᓐᓇᖅᑐᑦ ᑮᓇᐅᔭᓂᒃ 
ᑐᓂᐅᑎᖃᑦᑕᐅᑎᓂᖅ ᐅᖃᓕᒫᒐᓕᕆᔨᓄᑦ 
ᑲᒪᔭᐅᔪᖅ ᒫᓂᑑᐸᒥᑦ ᓂᕈᐊᖅᑐᓕᕆᔨᒃᑯᓐᓄᑦ.  

ᑕᒪᓐᓇ ᑲᓇᑕᒥᑦ ᓂᕈᐊᖅᑐᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᑎᒥᐅᔪᓂᒃ 
ᑐᓂᐅᑎᖃᑦᑕᐅᑎᓂᖃᖅᑎᑦᑎᔪᖅ ᑐᑭᓯᐅᒪᔾᔪᑎᓂᒃ ᐊᒻᒪᓗ 
ᐱᕝᕕᐅᖃᑦᑕᖅᑐᓂᒃ ᐅᑉᓗᒥᐅᔪᒥᑦ.  

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑮᓇᐅᔭᒥᒃ ᑐᓂᓯᖃᑦᑕᖅᑐᑦ ᐃᑲᔪᖅᖢᑎᒡᓗ 
ᐊᐅᓛᖅᑎᓐᓂᐊᕐᓗᒍ ᑲᓇᑕᓗᒃᑖᒧᑦ ᓂᕈᐊᖅᑐᓕᕆᓂᕐᒧᑦ ᖃᕆᑕᐅᔭᒃᑯᑦ 
ᑐᖅᑯᖅᓯᓯᒪᕝᕕᒃ. 

CCEO 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᕐᕌᒍᑕᒫᖅ ᑲᑎᒪᓂᖏᓐᓂᒃ ᑲᓇᑕᒥᑦ 
ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ ᐃᓚᐅᓚᐅᖅᑐᖅ ᓴᐃᓐ ᑦᔮᓐ ᓂᐅᕙᓐᓛᓐᒥᑦ. 

ᐃᓄᐃᑦ ᒥᒃᓵᓄᑦ ᓈᓴᐅᓯᕆᔩᑦ 

ᐃᓄᐃᑦ ᒥᒃᓵᓄᑦ ᓈᓴᐅᓯᕆᔩᑦ ᑐᓂᓯᖃᑦᑕᖅᑐᑦ 
ᑐᑭᓯᐅᒪᔾᔪᑎᓂᒃ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ 
ᓂᕈᐊᖅᑏᑦ ᐃᓅᔪᖕᓃᖅᑐᓂᒃ ᓄᓇᕗᒻᒥᑦ 

ᐊᐅᓪᓚᖅᑐᓂᒡᓘᓐᓃᑦ.  ᑐᓂᐅᑕᐅᓂᖓ ᑐᑭᓯᐅᒪᔾᔪᑏᑦ ᒪᓕᒃᖢᑎᒃ 

ᑕᒪᐃᓐᓂᑦ ᐃᓄᐃᑦ ᒥᒃᓵᓄᑦ ᓈᓴᐅᓯᕆᓂᕐᒧᑦ ᐱᖁᔭᕐᒥᑦ ᐊᒻᒪᓗ 
ᐊᖏᖃᑎᒌᒍᑎᖓᑦᑎᒍᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ. 

ᓄᓇᕗᒻᒥ ᑲᑐᔾᔨᖃᑎᒌᑦ ᕼᐋᒻᓚᐅᔪᓂᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᕼᐋᒻᓚᒃᑯᑦ ᑲᑐᔾᔨᖃᑎᒌᓄᑦ 
ᐊᕐᕌᒍᑕᒫᖅᓯᐅᑎᖓᓐᓂᑦ ᑲᑎᒪᔪᓃᖃᑕᐅᓚᐅᖅᑐᖅ ᑐᓂᓯᑉᓗᓂᓗ 
ᑐᑭᓯᐅᒪᔾᔪᑎᓂᒃ ᕼᐋᒻᓚᒃᑯᓐᓄᑦ ᐊᖓᔪᑳᕆᔭᐅᔪᒧᑦ ᐊᒻᒪᓗ ᒪᐃᔭᓄᑦ 
ᐱᔾᔪᑎᖃᖅᑐᒥᒃ ᖃᐃᔪᒥᑦ 2019-ᒥᑦ ᕼᐋᒻᓚᒃᑯᓐᓄᑦ ᓂᕈᐊᖅᑎᑦᑎᓂᕐᒥᑦ. 

ᑲᑐᔾᔨᖃᑎᒌᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᐊᓛᓄᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑲᑐᔾᔨᖃᑎᒌᑦ ᓄᓇᕗᒻᒥ 
ᐃᓕᓐᓂᐊᖅᑐᓕᕆᔨᐊᓛᓄᑦ ᐊᕐᕌᒍᑕᒫᖅᓯᐅᑎᖓᓐᓂᑦ 
ᑲᑐᒪᔪᓃᖃᑕᐅᓚᐅᖅᑐᖅ ᑐᓂᓯᑉᓗᓂ ᑐᑭᓯᐅᒪᔾᔪᑎᓂᒃ  ᐱᔾᔪᑎᖃᖅᑐᒥᒃ 
ᖃᐃᔪᒥᑦ 2019-ᒥᑦ ᕼᐋᒻᓚᒃᑯᓐᓄᑦ ᓂᕈᐊᖅᑎᑦᑎᓂᕐᒥᑦ. 

ᑲᓇᑕᐅᑉ ᐊᕕᒃᑐᖅᓯᒪᔪᓂᖏᓐᓂᑦ ᓂᕈᐊᖅᑎᑦᑎᓂᕐᓄᑦ ᐅᒡᓚᖅᑐᓄᑦ 
ᑐᕌᖓᔪᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᓚᐅᖃᑕᐅᓚᐅᖅᑐᖅ ᐅᒡᓚᖅᑐᓄᑦ 
ᑐᕌᖓᔪᒥᑦ ᑲᒪᔭᐅᔪᖅ ᑯᐸᐃᒃ ᓂᕈᐊᖅᑐᓕᕆᔨᒃᑯᓐᓄᑦ 2018-ᒥᑦ ᑯᐸᐃᒃᒥᑦ 
ᓂᕈᐊᖅᑎᑦᑎᓂᕐᒥᑦ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᓚᐅᖃᑕᐅᓚᐅᕐᒥᔪᖅ ᐅᒡᓚᖅᑐᓄᑦ 
ᑐᕌᖓᔪᒥᑦ ᑲᒪᔭᐅᔪᖅ ᐳᕆᑎᔅ ᑲᓚᒻᐱᔭᒥᑦ ᓂᕈᐊᖅᑐᓕᕆᔨᒃᑯᓐᓄᑦ 2018-
ᒥᑦ ᓂᕈᐊᕐᓂᖃᖅᑎᓪᓗᒋᑦ ᓂᕈᐊᖅᑎᑦᑎᓂᐅᑉ ᒥᒃᓵᓄᑦ. 

ᒪᕐᕉᒃ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᔨᖏᑦ ᐃᓚᐅᓚᐅᖅᑐᑦ 
ᐅᒡᓚᖅᑐᓄᑦ ᑐᕌᖓᔪᒥᑦ ᑲᒪᔭᐅᔪᖅ ᐋᓐᑎᐅᕆᔪᒥᑦ ᓂᕈᐊᖅᑐᓕᕆᔨᒃᑯᓐᓄᑦ 
ᓂᕈᐊᖅᑎᑦᑎᓂᖓᓐᓄᑦ. 

ᐸᕐᓇᐅᑕᐅᔪᑦ ᖃᓄᐃᓕᐅᕐᓃᑦ 2019-2020 

ᐅᒃᑑᐱᕆ 28, 2019 ᕼᐋᒻᓚᒃᑯᓐᓄᑦ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᖅ 

ᐄᐳᕆ 1, 2019-ᒥᑦ, ᓄᓇᓕᖕᒥᑦ ᐱᔪᖕᓇᖅᑎᑦᑎᔨᓄᑦ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᑐᕈᖕᓃᖅᑕᐅᓂᐊᖅᑐᖅ ᐊᒻᒪᓗ 
ᓄᓇᓕᖕᒥᑦ ᓂᕈᐊᖅᑎᑦᑎᓃᑦ ᐊᔾᔨᒋᓕᕐᓗᒋᑦ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒧᑦ.  ᐊᓯᐊᙳᕐᓂᖓᓄᑦ, ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ ᐱᔭᒃᓴᐅᑎᖃᕐᓂᐊᖅᑐᑦ ᑲᒪᔭᖃᕐᓂᕐᒥᒃ 77-ᑲᓐᓂᕐᓂᒃ 
ᐊᔾᔨᒌᙱᑦᑐᓂᒃ ᓂᕈᐊᖅᑎᑦᑎᓂᕐᓂᒃ ᓄᓇᕗᓗᒃᑖᒥᑦ, 410-ᓂᒃ 
ᐃᓐᓄᒃᑕᐅᓯᒪᙱᑦᑐᓂᒃ ᐃᓐᓄᒃᑕᐅᔭᕆᐊᖃᖅᖢᑎᒃ ᓯᕗᓪᓕᖅᐹᒥᑦ 
ᕼᐋᒻᓚᒃᑯᓐᓂᑦ ᓂᕈᐊᖅᑎᑦᑎᓂᕐᒥᑦ.  

ᓂᕈᐊᖅᑎᑦᑎᓂᕐᓂᑦ ᐃᓚᐅᔪᑦ 25 ᒪᐃᔭᐃᑦ, 198 ᕼᐋᒻᓚᒃᑯᓐᓄᑦ ᑲᑎᒪᔩᑦ 
ᐊᒻᒪᓗ 187 ᐃᓕᓐᓂᐊᖅᑐᓕᕆᔨᐊᓛᓄᑦ.  ᐃᓚᐅᔪᑦ ᑕᓪᓕᒪᐃᑦ ᐅᐃ-
ᐅᐃ-ᓄᑦ ᐃᓕᓐᓂᐊᖅᑐᓕᕆᔨᐊᓛᓄᑦ (commission scolaire 
francophone du Nunavut). 

ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ 

ᒪᓕᒃᖢᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ, ᑕᒪᐅᓇᒥᐊᖅ 
ᓂᕈᐊᖅᑎᑦᑎᓂᖃᕈᖕᓇᖅᑐᑦ ᒪᓕᒐᓕᐅᖅᑎᓄᑦ ᐊᒻᒪᓗ ᒪᐃᔭᓄᑦ. 
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᒪᓂᒪᐃᓐᓇᕆᐊᖃᖃᑦᑕᕐᓂᐊᖅᑐᑦ 
ᐊᐅᓚᓐᓂᐊᕐᓗᒋᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ. 

ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐸᕐᓇᒃᓯᒪᓂᐊᖅᑐᑦ ᐊᐅᓚᑦᑎᓂᐊᕐᓗᑎᒃ 
ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᓂᑦ ᒪᓕᒡᓗᒋᑦ ᐊᐱᖅᑯᑏᑦ ᒥᒃᓵᓄᑦ 

ᓂᕈᐊᖅᑎᑦᑎᓂᕐᒧᑦ ᐱᖃᔭᖅ ᐊᒻᒪᓗ ᓄᓇᓕᖕᒥᑦ ᐃᒥᐊᓗᐃᑦ ᒥᒃᓵᓄᑦ 
ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐃᒥᐊᓗᐃᑦ ᒥᒃᓵᓄᑦ ᐱᖁᔭᖅ.  

ᒪᓕᒐᓕᕆᓂᕐᒧᑦ ᐃᒪᓐᓈᖅᑑᑕᐅᔪᑦ 

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᑐᓂᓯᓂᐊᖅᑐᖅ 
ᐃᒪᓐᓈᖅᑑᑎᓕᐊᖑᓚᐅᖅᑐᓂᒃ ᐅᓂᑉᑳᕐᒥᑦ ᑕᓪᓕᒪᖓᓐᓂᒃ ᑭᑐᓗᒃᑖᓂᒃ 
ᓂᕈᐊᖅᑎᑦᑎᓂᐅᑉ ᒥᒃᓵᓄᑦ, ᐊᒻᒪᓗ 2017-2018-ᒥᑦ ᐊᕐᕌᒍᑕᒫᖅᓯᐅᑎ 
ᐅᓂᑉᑳᒥᑦ. 

ᑎᑎᖅᑲᒧᑦ ᐃᓚᒋᔭᐅᔪᖅ A ᑮᓇᐅᔭᖅᑑᑎᒧᑦ ᐅᓂᑉᑳᖅ 

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ 
ᑮᓇᐅᔭᖅᑑᑎᒧᑦ ᐅᓂᑉᑳᖅ ᐅᑉᓗᕐᓄᑦ ᐃᓱᓕᑦᑐᖅ ᒫᑦᓯ 31, 2019 
ᐅᑭᐅᖅ 2018-2019 

ᓱᓇᒧᑦ ᑮᓇᐅᔭᖅᑑᑎ ᐊᑐᖅᑕᐅᔪᑦ ᐊᒥᐊᒃᑯ 

ᐱᓕᕇᓐᓇᐅᔭᖅᑐᑦ ᑮᓇᐅᔭᓕᐊᖏᑦ 635,000 726,900 (91,900) 

ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖏᑦ 0 90,600 (90,600) 

ᑲᑎᖦᖢᒋᑦ ᑮᓇᐅᔭᓕᐊᑦ 635,000 817,500 (182,500) 

ᐃᖏᕐᕋᔭᖕᓂᕐᒧᑦ 80,000 63,200 16,800 

ᐊᑐᖅᑕᐅᔪᑦ ᐊᒻᒪᓗ ᐱᖁᑏᑦ 75,000 3,700 71,300 

ᓂᐅᕕᖅᑕᐅᔪᑦ ᐱᔨᑦᑎᕋᐅᑏᑦ 80,000 53,500 26,500 

ᐃᒡᓗᕐᔪᐊᕐᒧᑦ ᐊᑐᖅᑐᑦ 0 0 0 

ᐱᔨᑦᑎᕋᐅᑎᓄᑦ ᑳᓐᑐᕌᒃ 270,000 298,200 (28,200) 

ᐊᑭᒃᓴᐃᑦ ᐊᒻᒪᓗ ᐊᑭᓕᐅᑏᑦ 40,000 13,900 26,100 

ᐊᓯᖏᑦ ᐊᑐᕐᓂᑯᐃᑦ 77,000 200 76,800 

ᐱᖁᑎᒋᔭᐅᔪᑦ 0 0 0 

ᖃᕆᑕᐅᔭᐃᑦ ᐃᓚᖏᓪᓗ 27,000 51,700 (24,700) 

ᑲᑎᓗᒃᑖᖅᖢᒋᑦ ᐊᓯᖏᑦ ᐊᑐᕐᓂᑯᐃᑦ 624,000 484,400 164,600 

ᑲᑎᓗᒃᑖᖅᖢᒍ ᑮᓇᐅᔭᖅᑑᑎ 1,284,000 1,301,900 (17,900) 

ᓄᓇᕗᒻᒥ ᒪᓕᒐᓕᐅᕐᕕᒃ 
Nunavut Maligaliurvia 
Legislative Assembly of Nunavut 
Assemblée législative du Nunavut 

